Gebed en Lofprys

ALGERIE: DIE ROEPSTEM VAN
"N EERSTE-GENERASIE KERK

In die 19“ en 20 eeu, onder Franse beheer, was daar wel
kerke in Algerié. Maar sedert onathanklikheid in 1962 het
‘n splinternuwe plaaslike kerk onder die Berbers ontstaan
- met wonderbaarlike groei: Elke jaar word duisende nuwe
gelowiges gedoop.

Hierdie nuwe gelowiges, "n “Eerste-Generasie Kerk,”
kom uit “n ander godsdiens en wéreldbeskouing en het
leiding nodig in dissipelskap, Bybel-onderrig en die uitleef
van hul nuwe geloof in hul alledaagse lewe.

SAT-7 ondervang hierdie behoefte met " n reeks
programme. Sowat 1 miljoen gelowiges in Algerié kyk
gereeld na hierdie programme:

My Kerk in Algerié laat kykers deel aan die Berber
erediens en Bybelse prediking wat weekliks in Kabyle
uitgesaal word vanuit " n groot, groeiende kerk in Algerié.

Bybelonderrig uit Algerié verduidelik die kern waarhede
van die Christelike geloof en gee praktiese Bybelse leiding
oor aktuele vrae van nuwe gelowiges.

Bevryde Siele bied getuienisse van vroue uit Algerié en
elders in Noord-Afrika, wat vertel van hul keuse om Jesus
te volg ten spyte van persoonlike gevaar.

“n Algeriese Berber-kyker laat weet: “Elke Dinsdagaand
nooi ek my dorpsvriende (party ongelowiges) om saam met
my gesin na My Kerk te luister na getuienisse van broers en
susters wat die Here leer ken het... Bid asb vir die redding
van hierdie vriende. Ons het hierdie programme nodig!” =
Bid asseblief:

o Dank die Here vir die baie bekeerlinge en die groei
van die Berber Kerk.

o Bid dat hierdie jong Kerk sal bly besef hoe nodig hulle
die Here het en foenemend sal leer en groei.

o Bid vir elke SAT-7 program wat daarop gemik is om
hierdie Berber gelowiges te ondersteun en toe te rus.

Gebed en Lofprys

TURKYE: DIE ROEPSTEM VAN
GEISOLEERDE GELOWIGES

Etlike buitelandse Christenwerkers is gedeporteer,
plaaslike owerhede teister kerke en in een stad 1s al die
kerke (Katoliek, Protestants en Ortodoks) gesluit. Kerke
word gedreig en " n aantal 1s aangeval deur radikale Islam-
groepe.

SAT-7 TURK antwoord op die roepstem van hierdie
geisoleerde gelowiges - deur bemoediging, gesonde
Christelike lering, Christelike gemeenskap en aanbidding.

SAT-7 TURK se span reis gedurig deur Turkye en
naburige lande om Christene te bemoedig en onderhoude
met hulle te voer.

Hierdie nuutste kanaal van SAT-7 kom al meer na vore in
hul ondersteuning van die Christelike gemeenskap en bring
terselfdertyd goele nuus aan die groter samelewing. Op die
regering se satelliet TV-diens, Tiirksat (55 miljoen kykers),
1s dit die emigste beskikbare Christelike kanaal; en 1s sedert
2016 ook beskikbaar op D-Smart, 'n digitale betaaldiens
(6 miljoen kykers).

In Die Predikers van Anatolié word kerkleiers van kleiner
stede en dorpe van Turkye genooi om onderwerpe te
bespreek en lering uit die Bybel aan te bied.

180 Grade met Christus bied getuienisse van Turkse
Christene in 15-minute aflewerings.

Op Tyd vir Gebed bespreek die aanbieders vrae van
Turkse kykers, bemoedig en ondersteun hulle met gebed. y
Bid asseblief:

Vir vrede na die onlangse referendum.

Vir Turkye se Christene om naby God te leef en met

wysheid hul geloof te deel met familie en vriende.

Vir SAT-7 TURK se ateliee en span.

Vir SAT-7 se programme — genoeg fondse en insig

om doelireffend te reageer op die behoeftes van

Turkse Christene.



Terwyl jy die volgende boodskappe lees,
bid asb vir die kykers:

Van “n kyker in Iran - “Ek kom uit *n arm familie en
my pa was “n dwelmverslaafde. Ek het my hart vir
Jesus gegee nadat ek “n SAT-7 program gekyk het.
Ek het vrede gevind hoewel ek steeds probleme het.
Bid vir my.”

Van *n kyker in Duitsland - “Ek is *n Turk en woon
in Duitsland. Ek kon nie lees of skryf nie, maar het
myself begin leer. Ek wil graag van God leer. Bid
vir my.”

Van *n kyker in Turkye - “Ek is nie “n Christen nie
maar het van die Christelike geloof gehoor op julle
kanaal. Ek wil meer weet van Jesus se lewe. Bid dat
ek *n Bybel sal kan bekom.”

Van *n kyker in Iran - “Ek het dwelms gebruik maar
het *n nuwe lewe in my Here Jesus gevind. My lewe
is vandag georganiseerd en het betekenis. Dank
God dat Hy my “n tweede kans gegee het.”

*n Nie-Christen kyker in Turkye het SAT-7 gekontak
en vertel: “Ek het vir God kwaad geword oor al die
bose oorloé en ellende in die wéreld ... Maar na ek
SAT-7 begin kyk het, begin ek verstaan hoe ek
behoort te dink en erken ek dat God goed is en
bose dinge nie van God kom nie. Nou het ek nuwe
hoop te danke aan julle kanaal.”

IRANESE EGPAAR VLUG UIT IRAN

SAT-7 PARS se filmspan was op reis deur Griekeland en
Turkye met die maak van *n dokumentére film oor Iranese

en Afghaanse Christene wat hul lande moes verlaat weens
vervolging en het so hierdie paartjie teégekom.

Dit het geblyk dat Arshia en Mahanaz tot geloof gekom
het deur "n personeellid van SAT-7 in Iran, met wie hulle
bevriend geraak het. Hulle was verras-bly om meer van die
SAT-7 familie te ontmoet. Hulle storie in kort...

Hulle 1s gedoop 1n naburige Armenié en het, na hul
terugkeer na Iran,” n huisgemeente in hul tuiste in die berge
gelel. Die owerhede het uitgevind van hulle, hul gevange
geneem en ge-swartlys. Hulle is vrygelaat, maar gedreig met
her-arrestasie en ernstige gevolge, sou hulle voortgaan met
hul geloofsaktiwiteite.

Stilgemaak en geisoleer, kon Arshia en Mahanaz nie
verder met ander gelowiges kontak maak nie, omdat dit hul
mede-gelowiges aan gevaar sou blootstel. Hulle het derhalwe
besluit om hul huis en omgewing te verlaat en te vlug uit
Iran.

Na vier dae se stap was hulle in Ankara, Turkye, waar
hulle reeds langer as *n jaar in " n vlugtelingkamp woon.
Dis nie "n normale lewe nie. “Maar, ons voel veilig in die
kamp”, sé Arshia. “God 1s goed. Ons kan vryelik aanbid in
‘n Iranese kerk hier.”

*n Maand na die filmspan se besoek het Arshia die SAT-7
span gekontak en bedank vir hul gebede. Hy en Mahanaz
het werk gekry in " n restaurant. Nou wag hulle nog vir
toestemming en die nodige dokumente om die kamp te
verlaat en op hul ele elders te gaan woon. Yy

« Bid asseblief vir hierdie iwee mense op hul pad
agter die Here Jesus aan — waarheen Hy hulle
ook mag lei...

Terwyl jy die volgende boodskappe lees,
bid asb vir die kykers:

Van “n kyker in Irak - “My jong dogters is drie
maande gelede ontvoer en ek het steeds geen
kontak met hulle kon maak nie. Ek vrees die ergste.
Bid asb vir hul beskerming en dat hul kan ontsnap.”

Van Danial in Iran - “Prys die Here vir diegene wat
God se Woord in ons taal vertaal het sodat ons
Hom in ons eie taal kan aanbid. Bid dat ek in my
geloof sal groei. Bid ook asb dat ek getrou sal bly
aan God en Sy Woord.”

Van *n kyker in Egipte - “Ek ervaar vyandigheid
van my kollegas op grond van my geloof. Bid asb
vir my om die situasie reg te kan hanteer.”

Van *n kyker in Marokko - “Na my baba se
geboorte was almal geskok omdat ek nie *n
godsdienstige “heilige boek” onder sy kussing gesit
het nie. My ouers is nie kwaad nie, maar is bang vir
die mense se reaksie. Bid vir my veiligheid.”

Van Iman in Iran - “Ek dank God vir julle. Ons het
van ons Here getuig teenoor twee van my familie-
lede. Beide het tot geloof gekom en hul harte vir
Christus gegee. Een van my niggies het nou met
haar twee kindertjies na Duitsland geimmigreer. Is
daar enige kerke in daardie stad wat hulle by kan
aansluit? Dankie vir julle hulp. Seén.”


https://www.youtube.com/watch?v=boWLM9UUebk

